Qoziqli poydevorlarni qurish texnologiyasi
Reja:

1. Qoziq va shpunt qatorlar turlari, ularni qo’llanishi. Qoziqlarning konstruk-siyalari.

2.Qoziqlarni bosib titratib va burab botirish.

3.Qoziqlarni qoqish (botirish) ketma-ketligi.

4. Qoziqlarni chiqarib olish.

5. Yo’ldiriladigan qoziq poydevorlarni barpo qilish.

6. Qoziqlarni ustuni tutashtiruvchi konstruksiya rostverka barpo qilish texno-logiyasi.

7. Qoziq poydevorlarni sifatini nazorat qilish va qabul qilish.

8. Qoziq poydevorlarni barpo qilishda xavfsizlik texnikasi tadbirlari.

Qoziq poydevorlar- bu turli ashyolardan ( yog’och, temir-beton yoki metal-dan) tayyorlangan va turli usullar bilan qoqiladigan yoki botiriladidan qurilish konstruksiyasidir.

Qoziq poydevorlar qachonki poydevor asosi yumshoq katta qalinlikdagi kuchsiz, ya’ni yuk ko’tarish qobiliyati kam bo’lgan gruntlardan qo’llaniladi. Shpunt qoziqlari yoppa qator qoqilib, ular grunt suvlarini sizib kotlovan yoki xandaqlarga oqib tushish yo’lini to’sishda ishlatiladi.

Qoziq poydevorlarni qo’llash yer ishlarni 70-90% ga beton sinfini esa 45-35% ga mehnat sarfini 1,2…1,8 barobar muddatini esa 1,5…2 barobar kamaytiradi.

Qoziq poydevorning vazifasi shundan iboratki, bino yoki inshootlardan tushayotgan yukni qoziq poydevorlar ustki qismidan o’zaro birlashtirib turuvchi qism (posverka) orqali qoziq poydevor orqali yerga o’tkaziladi.

Qoziq poydevorlarni gruntga joylashish bo’yicha yakka, qator tarzida (shpunt), bir nechtasi bir joyga to’plangan holda va qoziq poydevor maydonlari ko’rinishida bo’lishi mumkin.

Hozirgi kunda qoziq poydevorlarning 500 yaqin turi mavjud bo’lib, ulardan ko’pchiligining foydalanish doirasi juda toq. Biror bir qoziq poydevor o’qi, u barcha gruntlar va sharoitlarda ishlay olsin yoki boshqacha qilib aytganda barcha talablarga javob bersin.

Hozirgi kunda qurilishda amalda qo’llanilib kelayotgan qoziq poydevorlar quyidagi guruhlarga bo’linadi:

-yig’ma qoziq poydevorlar, zavod sharoitida tayyorlab olingan va turli usullar bilan gruntlarga qoqiladi yoki botiriladi.

-quyma qoziq poydevorlar, bevosita gruntni o’zi ichiga turli usullar bilan quduq hosil qilinib, qo’yib tayyorlanadi.

-aralash qoziq poydevorlar, yuqoridagi birinchi va ikkinchi turlar aralashgan holda maxsus usullarda gruntga joylanadi.

Yuqoridagi turli tuman murakkab shakllarning bo’lishi gruntlarning va yuklarning o’ziga xosligidan kelib chiqqan.

Tayyor yig’ma qoziq poydevorlar urib yoki burab kiritiladi.

Urib kiritiladigan temir-beton, yog’och va metal qoziq poydevorlar gruntga bolg’a yordamida urib titratib botirish, bosib kiritish orqali joylashadi. Ventsimon uchlik bilan jihozlangan qoziq poydevorlar maxsus avtomashinalar (Маз-529; Краз-214) bazalariga o’rnatilgan kabestan yordamida burish orqali kiritiladi.

Urib kiritiladigan temir-beton qoziq poydevorlar quyidagi turlarga bo’linadi:

Ko’ndalang kesim shakli bo’yicha: teng tomonli to’rt burchak, to’g’ri to’rtburchak, dumaloq bo’shlikli, quvursimon, uchburchak, tavr ko’rinishli va kretsimon.

Bo’ylama kesim bo’yicha prizmasimon, konussimon, rombisimon, paralapepidsimon; konstruktiv tomondan yaxlit butun va yig’ma; armaturalanishi bo’yicha bo’ylama va ko’ndalang armaturalardan oddiy va oldindan zo’riqtirilgan turlarga bo’linadi.

Bevosita gruntni ichiga quduq qazilib qo’yiladigan qoziq poydevorlar quyidagi ikki turga: burg’alab- qo’yiladigan, gruntni siqib hosil qilinadigan;

Urib kiritilgan qoziqlardan keng tarqalgani: yog’och va temir-beton poydevorlardir.

Yog’ochdan tayyorlangan qoziq poydevorlar 

asosan quyidagi o’lchamda tayyorlanadi

	Diametri,sm 
	18
	20
	22
	24
	26
	28
	30
	36

	Yuk ko’tarish qobiliyati, t
	10
	12
	15
	18
	20
	23
	27
	30


Yog’chdan chirishdan saqlash maqsadida kreozot shimdiriladi.

Urib kiritiladigan temir beton qoziq poydevorlar oddiy va oldindan zo’riqti-rilgan bo’lib, ulardan keng tarqalgani prizmatik qoziqlardir. Ularning kesim yuzasi 200x200 dan to 400x400 mm ni tashkil etadi. Uzunligi esa 3,0….20m har bir metr farq bilan. Ular AI; AII va AIII sinfli armatura bilan aramaturalanadi.

Oddiy armaturali qoziqlar B15….B30 sinfli oldindan zo’riqtiriladi armaturali qoziqlar esa B30….B40 sinfli betondan tayyorlandi.

Temir beton ichi bo’sh qoziqlar kesim yuzasi 250x250; 300x300 va 400x400 mm li ishlab chiqariladi. Ularning devori qalinligi 70mm.

Ichi bo’sh silindrik temir beton qoziqlar esa tashqi diametrik 400; 500; 600 va 800 mm li bo’lib diametrik 600 mm dan ortiqlarining esa ichi bo’sh tayyorlanadi.

Quvursimon yig’iladigan qoziqlar uzunligi 4…8 m li zvenolardan tashkil topib, ular o’zaro bolta yoki elektr payvandlash orqali biriktiriladi.

Kengaytirilgan qismli qoziqlarning yuk ko’tarish qobilyati prizmasimon qoziqlardan 1,5…2,5 barobar yuqori va solishtirma ashyolari esa 30…50% gacha kam.

Qoziq poydevorlarning urib kiritish. Urib kiritish usuli qoziqni kapyor uskunasiga osilgan mexanik bolg’a, havo- bug’li 1va 2 harakatdagi va dizel-bol-g’alar yordamida urib kiritishga asoslangan. Bu usul bilan turli temir beton yog’och qoziq, yog’och va metall shpunt qatorlarini urib qoqishimiz mumkin.

Qoziq poydevorlarini urib qoqish jarayoniga quyidagilar kiradi: qoziq qoquvchi bir o’rindan ikkinchi qoqish o’rniga siljishi, o’rnab, to’g’irlanib olish, qoziqlarni sudrab kelib, ko’tarish, uni rejadagi loyiha holatiga keltirish, qoziqni qoqish, qoziqni qoqilish darajasini o’lchash va dinamik kuchga sinish.

Sanoat va fuqaro qurilishida eng ko’p qo’llaniladigan uzunligi 6…10 metrli qoziqlarni o’zi yurar qoziq qoqish uskunasi yordamida qoqiladi. Ushbu uskuna kran, traktor yoki avtomashinaga o’rnatilgan bo’lishi mumkin bu qoziq qoqish uskunasining harakatlanganligi va uning nayzasini to’g’irlash imkoni borligi uning o’rnashi va to’g’rilanishiga osonlik to’g’diradi.
Qoziqni sudrab kelib o’rnatish ham ancha sermehnat jarayon bo’lib, uni bajarish uchun qoziq uskunasi bilan ishlovchi avtomobil krani ham qo’llaniladi. Amaliyot shuni ko’rsatayaptiki, qoziqni sudrab, kelib o’rnatish 70…80% ishchi vaqtini qoqish esa 20…30% vaqtini talab qiladi.

Hozirgi qoziq qoquvchi uskunalar o’zida maxsus moslama bo’lib, u yordamida qoziqni sudrab olib kelish va uni vertikal holatga keltirish mumkin.

Qoziqni samarali qoqilish tanlangan qoziq qoqish uskunasi va qoziq bilan bolg’a massalari farqiga bog’liq. Mexanik bolg’alar nisbatan sekin, minutiga    10…15 marotaba ura olishini hisobga olganda faqat kichik ishlarda qo’llaniladi.

Bolg’ani urish qismi massasi gruntning zichligiga bog’liq agar 12 metrli qoziq qoqilayotgan bo’lsa grunt zich bo’lganda bolg’a massasi qoziqdan 1,5 barobar, agar grunt o’rtacha zichlikda bo’lsa 1,25 barobar ortiq bo’lishi zarur. Agar uzun va massasi katta qoziqlar qoqilayotganda esa bolg’ani massasi qoziqning 0,75 barobar massasiga teng qilib olinsa ham bo’ladi. Qurilishda asosan shtangali va quvurli bolg’alar ishlatiladi.

Shtangali dizel bolg’a bir minutda 55-60; quvurda dizel molot esa 47-55 marotaba uradi.

Quvursimon dizel bolg’a urish quvvati samarasi urish qismi massasi bir xil bo’lsada shtangali dizel molotnikadan 2…3 barobar samaralaroq.

Qish paytida havo harorati- 300 C atrofida shtangali dizel bolg’alari ishlashi oson va samaraliroqdir.

Dizel bolg’larni bir qator afzalliklari bilan birga kamchiligi ham mavjud, masalan; yumshoq va oson siquluvchi gruntlarda qoqish jarayoni bolg’ani qoziqdan qaytayotgandagi balandligi kam bo’lganligi sababli kamerada zarur siqilish bo’lmay, yoqilg’i yonmaydi.

Qanday bolg’a tanlash kerakligi gruntning turiga va qoqish massasiga qarab quyidagi koeffisientiga asosan amalga oshiriladi.

bu yerda: Q- bolg’a massasi, kg;

g- qoziq massasi, kg;

W- pasport bo’yicha urish quvvati;

K=2…6 oralig’ida;

K= 3 ostma bolg’alar uchun;

K= 5 bir tomonlama harakatlanuvchi shtangali dizel bolg’a uchun;

K= 6 quvurli har ikki tomonga harakatlanuvchi dizel bolg’a uchun.

Qoziq vertikal holga keltirilib, o’rnatilgach bolg’a qoziq ustiga asta-sekin tushirilib, bosib gruntga kiritiladi. Qoziq yo’nalishini to’g’ri tanlab olish uchun birinchi bir necha urish bolg’ani 0,4…0,5 m dan tashlab amalga oshiriladi, so’ng-ra urish kuchi asta orttirib eng katta, ya’ni maksimalga olib boriladi.

Qoqish boshlanishida har bir metr qoziqni gruntga qoqilishi uchun nechta urish to’g’ri kelishi hisobga olib boriladi, bunda bolg’ani har bir tushish balandli-gi hisobga olinadi. Qoqish boshlanishida qoziqni rejadagi o’rnini to’g’riligiga, qoziqni vertikalligi yoki belgilangan burchak ostiga qoqilishiga ahamiyat berish zarur.

Bolg’a bilan har bir urganda qoziq ma’lum bir chuqurlikka gruntga botadi, ushbu botishni “otkaz” deyiladi. Qoziqni qoqish hisobi bo’yicha “otkaz”ga yetguncha amalga oshiriladi. Qoziqlar loyiha sarhigacha yoki loyihaviy “otkaz”ga cha qoqilsa, ularni yana 10 marotaba “janda” urib ko’riladi. 


Ikki yoqlama harakatlanuvchi dizel- bolg’a yoki bug’ havoli bolg’a urishlari juda tez, hatto minutiga 200 barobar urishi mumkinligini inobatga olib, qoziqni 1min.da qancha botishi bilan “otkaz”ni 1mm aniqlikkacha o’lchab ko’riladi.

Agar qoziq 3-4 kun davomida nazoratdagi “otkaz”ni bermasa, unda yana

nazorat qoqish amalga oshiriladi. Agar 85% dan kam loyihaviy chuqurlikka botib qoqilmay qolsa, unda 3 marotaba ketma-ket “janda” urish bilan birga tekshirib ko’riladi. U ham natija bermasa sababi o’rganiladi va loyiha instituti bilan kelishib qoziq poydevorni qoqish ishini davom ettirish yoki to’xtatish kelishib olinadi.

Qoziq poydevorni yuk ko’tarishni tekshirib ko’rish uchun uni dinamik kuchga tekshirilib ko’riladi. Bunda o’ta aniq va o’z navbatida ko’p mehnat sarf-lanadigan usul- bu statik yuk usuli bo’lib u uzoq vaqt tekshirishni talab qiladi. Dinamik kuch usulida qoziqni yuk ko’tarish qobiliyatini aniqlash qoquvchi uskuna urish quvvatiga bog’liq. Bunda qoqishdagi “otkaz” qoziqqa maxsus bog’lab qo’yilgan avtomatik qo’shib boruvchi “otkaz” o’lchagich yordamida amalga oshiriladi.

Ushbu uskunada g’adir-budur chizg’ichdan tashkil topgan bo’lib, uni bo’ylama o’yiqchalar orqali otkazni hisoblovchi ko’rsatgichlar harakarlantiradi. Qoziq gruntga botishi ko’rsatgichlardan biri pastga harakatlanib, o’lchov chizig’ida qancha jami otkaz qolganini o’lchab beradi. Qoziq qoqiladigan gruntdan aks ta’sir qoziqni orqaga qaytarishga harakatni o’lchash esa ikkinchi ko’rsatgichini yuqori harakatlanishi orqali o’lchov chizig’idan aniqlanadi. Qoziq gruntga qoqilganda, u o’ziga yopishib turgan gruntni zichlab borishi hisobiga uning yuk ko’tarish qobilyati ortib boradi.

Shpunt qatorlarini qoqish- moyak qoziqlarni qoqishda boshlanadi, moyak qoziqlari bo’ylab boltalar bilan qotirilgan qo’sh tutgich o’rnatiladi. Shpunt qatori burchagidan boshlab bir moyakdan ikkinchi moyak tomoniga qarab qoqilb boriladi, bunda qoziqni navbatdagisi qo’sh tutgich orasiga o’rnatib o’lchab boriladi. Po’lat shpuntlarni o’zaro zich joylashishi ularda maxsus qilingan prokat profillarni o’zaro bir-birga qotirish bilan ta’minlanadi.

Yog’och va temir beton qoziqlarni bir biriga zich yopishishi ularda hosil qilgan o’yiq va tirnoqlar hisobiga amalga oshiriladi.

Shpunt qotorlarni oxirgisini o’rnatish, oldingi o’rnagan shpuntlarni bir oz loyihadan chetlashi natijasida qiyinroq kechadi. Bunday hollarda maxsus ponasimon shpunt qoqish bilan xatolik yo’qotiladi, shpunt qator qoziqlar otkaziga qoqilmay, balki belgilangan chuqurlikka qoqiladi. Qoqilish chuqurligi shpuntga qo’yilgan bo’ladi.

Shpunt qatorni qoqishni samarali borishi ko’p jihatdan qoquvchi uskunani 

tanlashga bog’liq.

Bolg’asi urish qismi massasi 2 tonnadan ortiq bo’lgan bug’ havoli bolg’alar yordamida uzunligi 10m dan uzun bo’lgan ichi to’la kesimli temir beton qoziqlar qoqiladi. Ishchi to’la kesimli uzunligi 10m gacha uzunligi 6m dan oqtiq bo’lgan 

yog’och qoziqlarni va shpunt qatorlarni urish qismi massasi 1,25…2t gacha bo’lgan bolg’ali bug’ havoli yoki bolg’asi urish qismi massasi 1,8t dan ortiq bo’lgan dizel molotlar bilan qoqiladi. Uzunligi 6m gacha bo’lgan yog’och qoziqlarni esa urish qismi massasi 0,4…1,2 t gacha bo’lgan dizel molotlar qo’l keladi.

Qoziqlarni titratib kiritish asosan qoziqqa gruntning ishqalanish ta’siri katta bo’lmagan turlari, ya’ni ichi bo’sh osti ochiq qoziqlar, po’lat shpunt qatorlarida qo’llaniladi. Titratib botirish uskunasi yordamida po’lat shpunt qatorlarini gruntdan yengil sug’irib olish ham mumkin.

Titratib borish uskunasi titratuvchi harakat beruvchi elektromexanik mashina bo’lib, u qoziq botiruvchi machtasiga osilgan va o’z navbatida qoziq ustiga qotirilgan bo’ladi. 

Past chastotali titratib botirgichlar (1 minutda 420 tebranishli) yordamida og’ir temir beton va diametrik 1000 mm ortiq bo’lgan ichi bo’sh bo’lgan qoziqlar botiriladi.

Yengil, massasi 3t gacha bo’lgan qoziq va shpunt qatorlarini esa yuqori chastotali ( 1minutda 1500 tebranishli) titratib botirgich ishlatilib, u titratgich va unga yopishtirilgan yukdan iborat.

Titratib botirib kiritish usuli suv shimigan bog’lanmagan gruntlarda samaralidir. Titratib urgichning yana bir xossasi gruntning qarshiligi ortishi bilan uning urish energiyasi o’z-o’zidan ortadi.

Titratgichning uruvchi qismi massasi temir beton massasi 50% dan kam bo’lmasligi, ya’ni 650…1350kg atrofida bo’lishi zarur.

Qoziqlarni statik va titratib bosib kiritish uskuna massasi yoki vaqtida massa va titratish yordamida botiriladi. Qoziqni statik bosish yordamida botirish keltirilgan uskuna, ya’ni ikki traktor yo’naltiruvchi rama orqali tayanch plitaga tutashgan polispastdan iborat. U traktorlardan biriga 5t li lebedka o’rnatilgan bo’lsa, ikkinchi traktorga tortish kuchi 0,15 MH bo’lgan lebedka o’rnatilgan. Qoziqni botirib kirish texnologiyasi quyidagicha: machtasi bor traktor qoziq o’rnash joyiga o’rnatiladi va kichik lebedkasi yordamida tayanch plitani o’rnata-di. Undan so’ng tayanch plita ustiga ikkinchi traktor chiqadi. Traktor kichik lebedkasi yordamida oldindan qoziqni tortib olib traktor machtasiga o’rnatib olgan va grunt tayangan bo’ladi.

Qoziq ustki qismiga bloklar bor qalpoq kiygizilgan bo’lib, u bloklar orqali o’tgan po’lat arqoni bir tomondan tayanch plitaga, ikkinchi tomondan traktorning katta lebedkasiga ulangan bo’ladi. Bundan traktor katta lebedkani harakatlanti-rishi natijasida po’lat arqon tortiladi, lekin ikkinchi traktor tayanch plitani bosib turganligi sababli blok orqali o’tgan arqon qoziqni botirib kiritadi. Bu uskuna 

bosim kuchini 350 KHga yetkazishi va bir smena davomida uzunligi 6m gacha bo’lgan qoziqdan 13…15 donasini botirish mumkin.

Dinamik (titratib) botirish- o’ta samaraliroq usul bo’lib, u uskuna titratish va statik yuk bir-biri bilan ishlashi natijasida amalga oshadi.

Titratib-botiruvchi uskuna ikki ramadan iborat bo’lib. Orqadagi ramaga elektrogenerator o’rnatilib, u traktor yuritgichidan ishlaydi va oldingi ramaga o’rnagan ikki barabanli lebedkadan iborat. Blok, titratib-botirgich va traktor ramalari o’zaro bloklar po’lat arqonlar bilan shunday bog’langanki, bunda elektr yuritgich ishlashi lebedka aylanishi natijasida qoziq massasi va titratib botirgich massalaridan qoziqni gruntga botishi boshlanadi.

Qoziqlarni burab kiritish usuli elektr tarmoqlari machta osti, radio aloqa va boshqa inshootlari poydevorlarini barpo qilishda qo’llanilib, undan poydevorlar shamol yoki tortish kuchlaridan poydevorni sug’irilib ketishiga yaxshi qarshilik ko’rsatadi. Bunday po’lat va uchiga po’lat qoplangan temir beton qoziqlarni avtomobil bazasiga o’rnatilgan maxsus uskunalarda burib kiritiladi.

Uskuna ishchi organi konstruksiyasi quyidagi ishlarni bajaradi: parmali qoziqni tortib olish o’rnatish (temirbeton qoziqlar uchiga inventer po’lat qoplamani qoplash): belgilangan burchak ostida, ya’ni 0…450 vertikaldan olgan holda buralib kirishini ta’minlash; qoziqni gruntga burab kiritish va zarur hollar-da qoziqni sug’irib olish.

Qoziqlarni qoqish ketma ketligi qoziqlarni qoziq maydonida joylanishi va qoziq qoquvchi botiruvchi uskuna turiga qarab belgilanadi. Bundan tashqari qoziqlar ustiga qo’yiladigan (o’rnatiladigan) bog’lovchi (rostverklar) turiga qarab ish olib borish loyihasida ko’rsatilgan bo’ladi.

Qoziqlarni qoqish (botirish)ning eng ko’p tarqalgan usullaridan biri qator bo’yicha qoqish usulidir. Bu usul qatorga yakka yoki to’p qilib qoqiladigan qoziqlarni qoqishga mo’ljallagan.

Qoziqlarni qator bo’ylab qoqish tizimi sxemasi.

a-to’g’ri chiziq bo’lib alohida qatorlarga joylashgan qoziqlar; b-to’p bo’lib joylashgan qoziqlarda; 1…15 qoziqlar.

Qoziqlarni spiral bo’yicha qoqish ya’ni aylana bo’ylab tashqaridan ichkariga aylanib kirib borish usulida qoziq qoquvchi uskuna yo’lini qisqartirishga olib keladi. Agar qoziqlar orasidagi masofa uning diametrini besh barobaridan kichik bo’lsa, unda ushbu usulda qoziq qoqiladigan maydon o’rtaga borgan sayin grunt zichlanib borib, qoqish qiyinlashadi.

Qozilarni qoqishda yana bir samarali usullardan biri maxsus ko’priksimon qoziq qoqish uskunalaridan foydalanishdir.

Qoziqlarni ikki holatda qachonki u vaqtinchalik inshoot uchun foydalanilgan bo’lsa yoki noto’g’ri qoqilgan bo’lsa sug’irib olishga to’g’ri keladi.

Qoziqni sug’irish maxsus statik harakatdagi jihoz (gidravlik, vintsimon damkrat, lebedka) qo’llaniladi. Bundan tashqari dinamik ta’sir etuvchi (qoziq sug’irgich, ikki tomonlama harakatlanuvchi bug’-havolik bolg’a titratgich- bolg’a) jihozlari.

Qoziqni sug’irish jarayoniga quyidagilar kiradi: qoziq sug’irgichni o’rnatish; qoziqni sug’irishga tayyorlash (qoziqqa qoziq sug’irgichni birlashti-rish); qoziqni sug’irish.

To’ldiriladigan qoziqlarni barpo qilish bevosita loyihada ko’rsatilgan joyda barpo qilingan quduqni beton qorishmasi yoki grunt bilan to’ldirishdan iborat.

Ko’p hollarda bunday qoziqlarni asosini kengaytirib barpo qilinadi. Bunday kengaytirish maxsus burg’ulash asboblari yoki portlatish usuli bilan hosil qilinadi.

Gruntda hosil qilingan bo’shliq, ularni to’ldirish usuli, ishlatiladigan ashyo turiga qarab ular: burg’ulab- qo’yish; havo bilan siqib to’ldirish; titratib  zichlash turlariga bo’linadi.

Burg’ulab to’ldiriladigan beton va temirbeton qoziqlarning o’ziga xos tomoni, ularni kerakli chuqurgacha kovlab olinib, so’ng ichiga beton qo’yib o’zak hosil qilishdir.

Grunt sharoitiga qarab burg’ulab to’ldirish quyidagi uch usulda amalga oshiriladi: quduq devorini qotirmay (quruq usul), quduq devorini o’pirilshdan saqlovchi loy qorishmasi bilan ishlash va quduq devorini quvur bilan qotirish.

Quruq usul bog’langan qattiq, yarim qattiq loysimon, gruntlarda quduq qazilganda devor o’pirilib tushmaydi. Burash usulida burg’ulash orqali kerakli diametrda va kerakli chuqurlikda quduq qazib olinadi. Zarur holda quduq osti qismi kengaytiriladi. Kengaytirish quyidagicha amalga oshiriladi: shtanga orqali berilgan bosimdan sharnir tizimli pichoq yozilib, shtanga aylanishdan pichoq qirgan grunt shanga ostida maxsus idishga tushib, u yerdan grunt tashqariga chiqarib olinadi. Hosil bo’lgan bo’shliq diametrik 1,6 metrgacha bo’lishi mumkin. Qabul qilib olingan quduq ichiga beton vertikal harakatlanuvchi quvur usulida qo’yiladi. Beton qo’yiladigan quvur tez ulanib va yechiladigan bo’laklardan iborat.

Yuqoridagi usulda diametrik 400;500;600;1000;1200 mm va uzunligi 30m.gacha qoziqlar barpo qilish mumkin.

Loy qorishmasi bilan devorlarni vaqtincha qotirish usuli bog’lanmagan, namligi katta bo’lgan gruntlarda qo’llaniladi. Bu usulda ham quduqlarni burg’ulash usulida burg’ilanadi, agar gruntga qoya jinslar aralashib qolsa urib burg’ulovchi burg’ulash uskunasida burg’ulanadi. Loy qorishmasi quduqqa shtangani bo’sh ichi orqali yuboriladi. Betonning gilidan tayyorlangan, gidrostatik bosim bilan haydalayotgan, zichligi 1,2…1,3 g / sm3 bo’lgan qorishma quduq devorini yetarli darajada mustahkamlanadi.

Beton qorishmasi quduqqa maxsus bunker orqali quvurdan tushib, quduqdagi loy qorishmani siqib chiqaradi. Beton quduqqa to’lish jarayonida beton uzatilayotgan quvur asta ko’tarib boriladi. Bu usul ancha oddiy, lekin nisbatan ishonchsiz, ayniqsa qish paytida mehnati ko’p talab qiladi.

Burg’ulab qo’yiladigan qoziqlarni qo’shimcha quvur o’rnatib barpo qilinishi har qanday geologik va gidrogeologik sharoitda ham amalga oshirish mumkin. Qo’shimcha quvurni quduqqa beton qorishmasini qo’yish davomida sug’urib olish ham mumkin, birikishi yoki elektr payvandlab biriktirilishi mumkin. Quvur burg’ulash paytida gidrodomkrat yordamida yoki qoqib kiritiladi. Buning uchun quduqni urib yoki burib burg’ulash orqali qaziladi. Burab burg’ulashda birinchi chuqurlik qo’shimcha quvur seksiyasi uzunligiga teng kovlanib, unga quvur tushirib olinadi, so’ng keyingi navbatdagi chuqurlik qazilib, oldingi tushirilgan qo’shimcha quvurga ulanib, quvur navbatdagi chuqurlikka tushiriladi va bu hol zarur sathga yetgunga qadar qaytariladi. Quduq ichi tozalanib, armatura sinchi o’rnatilgach yuqoridagi ikki usuldagi kabi vertikal harakatlanuvchi quvur usulida beton qorishmasi quduqqa qo’yiladi. Quduq beton qorishmasi bilan to’lishi davomida qo’shimcha quvur quduqdan chiqarib olinadi. Quvurni sug’urib olish maxsus domkratlar tizimi yordamida ko’tarib- tushirish va burash yordamida va bir vaqtni o’zida beton qorishmasini zichlash birga amalga oshiriladi.

Pnevmatik zichlash qozilarni barpo qilishi usuli gruntlarning suv o’tkazuvchanlik xususiyati katta bo’lib, yuqoridagi usulda qoziq barpo qilishi imkoni bo’lmaganda qo’llaniladi. Bunda beton qorishmasi qo’shimcha quvurga qo’yilayotganda katta 0,25…0,35 MПa bosimda havoni purkab turiladi. Bunda  beton qorishmasi ham porsiya shaklida nasosda haydab beriladi. Ularni armaturalash yangi qo’yilgan beton qorishmasiga armatura sterjenini botirish orqali amalga oshiriladi.

Qoziq turi va konstruksiyasiga qarab rosverk barpo qilish texnologiyasi tanlanadi. Agar qoziq beton yoki temir betondan bo’lsa, rostverk ham yig’ma yoki qo’yma temir betondan tayyorlanadi.

Qoziq qoqilganda uning ustki qalpoq qismi har xil sathda bo’ladi. Ularni bir sathga keltirish uchun havoli qirquvchi bolg’a yordamida, ayniqsa, shu ishni bajarish uchun samarali foydalanib kelinayotgan qoziqni qirquvchi uskuna qo’l keladi.

Qoziqlarni qalpoqlari qirqilib, bir xil sathga kelganligi neviller yordamida aniqlangach (bunda kichik baland- plastiklar sement qorishmasi yoki beton qorishmasi bilan tekislanadi), oralariga qum yoki shlak to’shalib, ustiga yig’ma rostverka o’rnatiladi. Ularni qoziqqa kelib tushish joyi trapetsiya shaklida bo’lib, qoziqdan armatura chiqib turadi, chok beton qo’yib zichlanib yuboriladi.

Sifatini nazorat qilishda asosan ikki holni:

-qoziqni poydevor yuk ko’taruvchi konstruksiya bo’lganligi uchun uni sifati barpo bo’ladigan bino yoki inshoot uchun muhimligi;

-qoziq poydevorlar bekib ketadigan ishligini inobatga olib, uni sifatini har bir 
operatsiyadan so’ng nazorat qilinishi.

Qoziqlarni poydevorlarni qabul qilishda ularning geometrik o’lchamlari to’g’riligiga katta ahamiyat berish zarur. Ulardan shpunt qatori qoqilganda o’qdan og’ishi chegarasi har 100m qator uchun 1,0 sm tashkil etishi; qoziq qoqib uzunligi 10m gacha bo’lib Ж 600 mm gacha bo’lsa, uni vertikaldan og’ishi ko’pi bilan 0,2 Ж dan ortmasligi zarur.

Qoziqlarni qoqish texnologiyasi loyihaga mos bo’lishi, uni qoqish paytida muxandis texnik hodimlar nazorat qilib turishi zarur

Qoziqlarni poydevorlarni qabul qilishda: qoziq qabul qilish va zavodda tayyorlanish pasporti; rostverka qabul qilish va uni zavodda tayyorlanish pasporti; armatura sinf, armatura tamg’asi, ( burg’ulab qo’yiladigan qoziqlar uchun), qoziqni qoqish (botirish) ishini topshirish (qabul qilish) tayyor rostverkani topshirish- qabul qilish.

Qoziq maydonini qabul qilishda esa qurilishi tashkiloti buyurtmasiga quyidagi hujjatlarni topshiradi; ish bajarish rejasi (o’qlardan og’ishlar ko’rsatilgan holda) qoqilgan yoki tayyorlangan qoziqlar vedomisti geodizik o’lcham ishlarni qabul qilish dalolatnomasi, dinamik sinish dalolatnomasi, qabul qilingan qoziqlar uchun dalolatnoma.

Qoziq poydevorlarni urib kiritishda qoziq qoqish uskunalari ishga sozligini doimiy tekshirib turiladi.

Qoqish uskunalari siljitishda ularni urish qismi doimo pastga tushgan holda bo’lishiga e’tibor beriladi.

Ish vaqtincha to’xtatilgan holda ham urish qismi (bolg’a) ko’tarilgan holda qoldirilishi taqiqlanadi.

Relsda harakatlanuvchi urish mexanizmlarini rels bo’ylab yurib ketish oldi olib qo’yiladi. Uruvchi uskuna balandligi 10 m dan ortiq bo’lsa, uni maxsus po’lat arqonlar bilan tortib qo’yiladi.

Barcha ishlar QMQ ga amal qilgan holda bajarilish talab qilinadi. 
Nazorat uchun savollar.
1. Qoziq poydevorlar va ular qayerlarda ishlatiladi?
2. Qoziq poydevorlarni qanday barpo qilinadi?
3. Qoziqlarni urib kiritish nimaga asoslanadi?
4. Qoziq poydevorlarni qo’yish usulda bajarilish qayerlarda qo’llaniladi?
5. Qoziqlarni urib kirituvchi mexanizmlarni qanday turlarini bilasiz?
6. Qoziqlarni qoqish “otkaz” nima?
7. Shpunt qatorlari materialdan bo’ladi va qayerlarda qo’llaniladi?
8. Shpunt qatori qanday barpo qilinadi?
9. Qoziqlarni titratib kiritish nimaga asoslanadi?
10. Qoziqlarni bosib kiritish qanday amalga oshiriladi?
11. Qoziqlarni burab kiritish qanday amalga oshiriladi, ularning konstruksiyalari qanday?
12. Qoziqlar qanday ketma-ketlikda qoqiladi?
13. Qoziqlar qanday sug’irib olinadi?
14. Quyma qoziqlarni quyish qanday usullarini bilasiz?
15. Burg’ulab to’ldiriladigan beton va temir beton qoziqlar qanday barpo qilinadi?
16. Quduqni loy qorishmasi bilan qotirib beton quyish nimaga asoslangan?
17. Pnevmatik zichlab qoziqlarni barpo qilish nimaga asoslangan?
18. Qoziq qoqish ishlarida rosverk nima uchun xizmat qiladi?
19. Qoziqlarni qabul qilishda nimalarga ahamiyat berish zarur?
20. Qoziq poydevorlar barpo qilishda qanday xavfsiz muhit yaratish mumkin?
